Union General de Trabajadores sindikatuaren 130.
urteurrenaren ospakizuna dela eta, eta kontuan izanda XVII.
Kongresuko printzipio adierazpenak funtsean indarrean
jarraitzen duela, langileekin dugun konpromisoa berresten
dugu, elkartasun, berdintasun, nazioartekotasun, aniztasun eta
politika, gizarte eta ekonomia arloko demokrazia printzipioetan
oinarrituta, etorkizun jasangarria, berdintasunezkoa, zuzena
eta bakezkoa lortzeko.

Horretarako, hau aldarrikatu dugu

UNION GENERAL DE TRABAJADORES SINDIKATUAREN
ADIERAZPENA, BERE 130. URTEURRENA DELA ETA

Konprometitutako eta antolatutako langile klaseak
ADIERAZTEN DU:

Azken 130 urteetan 1zandako aldaketa sozioekonomikoak
garrantzitsuak diren arren, sistema ekonomikoaren ezaugarri nagusia
oraindik bi klase kategoria daudela dela: produkzio medioen, tresnen

eta finantza baliabideen kontrola duten kapitalistak; eta, batez
ere, lanerako indarra, trebeziak eta ezagutza dituzten, gizarteko
gehiengoa diren eta egoera ekonomiko, politiko eta juridiko baldintza

okerragoetan dauden langileak.

Kapitalismoak, produkzio prozesua lausotzen duten negozio formula
globalago eta espekulatiboago berrietara eboluzionatu duela, eta
horrek nazio eta nazioarte mailako arauzko esparrua baldintzatzeko
eta sathesteko aukera ematen diela, eta baita beraien alde aplikatutako
politiken emaitzak zehazteko ere, guztien interesen kontra, Ongizate
Estatua eta herrien bizikidetza baketsua arriskuan jarriz.

Eredu kapitalista predatzaile horrek indar osoz erasotzen dituela
langileen eskubideak eta askatasunak defendatzeko sareak eta
mekanismoak, desafekzioa eraginez eta planteamendu indibidualistak
bultzatuz. Horiek ere guztien interesen kontrakoak dira, etorkizuneko
gizarte proiektuaren kontrakoak eta norbanakoak babesten dituen
prntzipio demokratikoaren kontrakoak.

Irabazi ekonomikoak lehentasunezko printzipio gisa gero eta indar
gehiago 1zateak, sarri askotan, horiek gauzatzen diren gizarte osoan
eta zapaltzen duten medioan eragina duten jarrera arduragabeak
eta imnsolidarioak dakartzala, langileek defendatzen dituzten
guztien beharren, ongizatearen eta berdintasunaren eta planetaren
jasangarritasunaren kontra agertuz, gerrak eragiten dituzten
lehiakortasun, etsaitasun eta gatazka harremanak sortuz.

Sistemak oso modu maltzurrean erabiltzen dituela pertsonen gizarte
eta norbanako ezaugarriak, sexu, adin, nazionalitate, jatorr1 etniko,
hizkuntza, sexu orientazio edo 1zaera, gaixotasun, urritasun edo
beste edozein ezaugarri dela eta diskriminazio eta desberdintasun
bidegabeak denboran iraunarazteko, horien gizarteratzea eta
laneratzea baldintzatuz, eta baita beraten eskubideak, beharrak eta
interesak defendatzeko gaitasuna ere.

HORI DELA ETA, langileek leku aktiboa eta protagonista
errebindikatzen dute eredu ekonomikoaren, sozialaren eta
imngurumenekoaren kudeaketan, beraien askatasunak eta eskubideak
behar bezala garatzeko ezinbesteko elementu gisa, beraien burua
subjektu kolektibo antolatu eta konsziente gisa aldarrikatuz.

ETA KONTUAN IZANDA:

Errebindikazio hori lortzeko, errentaren eta aberastasunaren
banaketa zuzena sortzera eta emakumeen eta gizonen bizitza prekario
bilakatzen duen desberdintasun eta diskriminazio oro baztertzera
zuzendutako ekintza kolektiborako dugun konpromisoa berresten

dugula.

Beharrezkoa dela ekonomia, gizarte eta ingurumen arloko politikak
berriro planteatzea, lan duina eta kalitatezkoa eta langileei eta beraien
eskubideei egokitutako babes soziala berma dezaten, herritaren
gizarte kohesioa eta belaunaldien arteko oreka ziurtatuz.

Beharrezkoa dela lanaren duintasuna eta segurtasuna eta osasuna
berrestea eta defendatzea, langileen eskubideak dagokien arauzko
planoan jarriz, erakundeek horiek gauzatzea eta gozatzea babestu eta
berma dezaten.

Digitalizazioak, robotizazioak eta gainerako aurrerapen teknologikoek
aldaketa garrantzitsuak eragiten dituztela lan, informazio eta gizarte
harreman munduan, eta horiek langileen partaidetza antolatua eta
aktiboa eskatzen dutela, aurrerapen horiek gizarte aurrerapenaren
esku jartzeko, helburu egokietarako.

Gaur egungo harreman ekonomikoen nazioz gaindiko dimentsioa
kontuan 1zanda, beharrezkoa dela maila horretan bertan
gainbegiraketa eta kontrol instantziak eraikitzea, printzipio
demokratikoetan oinarritutakoak, eta jarduketa sindikal
internazionalista egokiak eta koordinatuak lagundutakoak.

Gero eta beharrezkoagoa dela lan, ekoizpen, inbertsio eta kontsumo
arduratsuaren aldeko gizarte kontzientziazioa garatzea, mundu osoan
langileak duintzeko eta kontinenteen eta herrialdeen araberako
zatiketa gaindituko duen eta benetan bidezkoa 1zango den giza
aurrerapena sortzeko.

Langileen batasunak, ezinbestean, aliantza lortzea eta kulturak eta
lana batzea eskatzen duela. Horregatik, gizarte zuzen eta anitzaren

aldeko apustua egiten dugu.

Langileen ongizate eta emantzipazio helburuak lortzeko ezinbestekoa
dela interes komunak defendatzen dituzten gizarte arloko beste
erakunde batzuekin batera jardutea, baina gizarte eta erakunde mailan
klase sindikatuer dagokien lehen mailako lekua baztertu gabe.

Legitimitate horretan laguntza handia eman du Union General de
Trabajadores sindikatuak, langileen bizitza hobetzeko 130 urteko
borrokan.

Gero eta nabarmenagoak diren desberdintasunen, diskriminazioen
eta eskubideen eta askatasunen suntsiketaren aurrean, UGT klase
erakunde, feminista, internazionalista, demokrata eta bakezale gisa
definitzen dela, langileen eskubideak eta interesak sustatzen eta
defendatzen dituena, beraien lan eremuan eta hortik kanpo, euren
erlyjioa, jatorr etnikoa, sexua edo sexu edo maitasun orientazioa edo
nazionalitatea bat edo beste bada ere, non jaio diren edo non bizi
diren edo non egiten duten lan kontuan 1zan gabe.

UNION GENERAL DE TRABAJADORES SINDIKATUAK,
HAU ALDARRIKATZEN DU:

Klase sindikalismoak erabateko indarra duela langileen nahiei
eta beharrei erantzun ahal izateko tresna hoberen gisa eta,
ondorioz, beharrezkoa dela bere ekintza egiturak eta tresnak
indartzea eta egokitzea, langileen mugimendua osatzen duen
gero eta oinarri sozial anitzagoa kontzientzia komunaren
inguruan elkartzeko, gaur, beti bezala, Batasunak indarra

egiten duela jakinda.

Madrilen, 2018ko abuztuaren 12an

